
ШУПАШКАР ХӖРӖСЕМ 

 

В. Урташ 

Мӗншӗн чун туртать-ши тетӗр 

Аслӑ Атӑл хӗррине? 

Эх, ӑҫта курас-ши тетпӗр 

Юратсассӑн пӗр-пӗрне? 

 

Ай, тантӑш-тусӑмсем, 

Шупашкарӑн хӗрӗсем, 

Савӑнмашкӑн, 

Юратмашкӑн 

Пирӗн ҫук-и юрӑсем! 

 

Мӗншӗн пит хитре-ши тетпӗр 

Чӑваш халӑх тӗррисем? 

Тӗррине пӗлетпӗр тетпӗр 

Шупашкарӑн хӗрӗсем. 

 

Ай, тантӑш-тусӑмсем, 

Шупашкарӑн хӗрӗсем, 

Мухтанмашкӑн, 

Савтармашкӑн 

Пирӗн ҫук-и тӗрӗсем! 

 

Мӗншӗн пит хитре-ши тетпӗр 

Cap хӗрсенӗн тумӗсем? 

Ҫипуҫне ҫӗлетпӗр тетпӗр 

Шупашкарӑн хӗрӗсем. 

 

Ай, тантӑш-тусӑмсем, 

Шупашкарӑн хӗрӗсем, 

Тумланмашкӑн, 

Туй тумашкӑн 

Пирӗн ҫук-и ҫипуҫсем! 

 

Мӗншӗн пит хитре-ши тетпӗр 

Шупашкар урамӗсем? 

Ҫурт-йӗрне ҫӗклетпӗр тетпӗр 

Шупашкарӑн хӗрӗсем. 

 

Ай, тантӑш-тусӑмсем, 

Шупашкарӑн хӗрӗсем, 

Ҫурт лартмашкӑн, 

Ӗҫ тумашкӑн 

Ылтӑн мар-и аллӑрсем! 



Мӗншӗн пит ӑста-ши тетпӗр 

Пирӗн тантӑш-туссене? 

Каччӑсем савмаҫҫӗ тетпӗр 

Ӑста мар пикесене. 

 

Ай, тантӑш-тусӑмсем, 

Шупашкарӑн хӗрӗсем, 

Эпир мар-и, 

Эсир мар-и 

Шупашкар илемӗсем! 

